
shiva stotra by Swami Vivekananda

శ్రీశివస్తోత్రమ్   -స్వామీ వివేకానన్దవిరచితమ్
Document Information

Text title : shivastotra

File name : shivastotra.itx

Category : shiva, stotra, vivekAnanda

Location : doc_shiva

Author : Swami Vivekanand

Transliterated by : Sunder Hattangadi

Proofread by : Sunder Hattangadi

Description-comments : Ramakrishna Stotramala

Latest update : December 28,1997

Send corrections to : sanskrit@cheerful.com

This text is prepared by volunteers and is to be used for personal study and research. The

file is not to be copied or reposted without permission, for promotion of any website or

individuals or for commercial purpose.

Please help to maintain respect for volunteer spirit.

Please note that proofreading is done using Devanagari version and other language/scripts

are generated using sanscript.

August 30, 2023

sanskritdocuments.org



shiva stotra by Swami Vivekananda

శ్రీశివస్తోత్రమ్   -స్వామీ వివేకానన్దవిరచితమ్

ఓం నమః శివాయ ।
నిఖిలభువనజన్మస్థమభఙ్గప్రరోహాః  

అకలితమహిమానః కల్పితా యత్ర తస్మిన్ ।
సువిమలగగనాభే ఈశసంస్థేఽప్యనీశే

మమ భవతు భవేఽస్మిన్ భాసురో భావబన్ధః  ॥
నిహతనిఖిలమోహేఽధీశతా యత్ర రూఢా

ప్రకటితపరప్రేమ్నా  యో మహాదేవ సంజ్ఞః  ।
అశిథిలపరిరమ్భః ప్రేమరూపస్య  యస్య

ప్రణయతి  హృది విశ్వం వ్యాజమాత్రం  విభుత్వమ్ ॥
వహతి విపులవాతః పూర్వ సంస్కారరూపః

ప్రమథతి  బలవృందం ఘూర్ణితేవోర్మిమాలా  ।
ప్రచలతి  ఖలుయుగ్మం యుష్మదస్మత్ప్రతీతమ్

అతివికలితరూపం నౌమి చిత్తం శివస్థమ్  ॥
జనకజనితభావో వృత్తయః సంస్కృతాశ్చ

అగణనబహురూపాయత్ర ఏకో యథార్థః  ।
శమితవికృతవాతే యత్ర నాంతర్బహిశ్చ

తమహహ హరమౌడే చిత్తవృత్తేర్నిరోధమ్  ॥
గలితతిమిరమాలః శుభ్రతేజఃప్రకాశః 

ధవలకమలశోభః జ్ఞానపుఞ్జాట్టహాసః    ।
యమిజనహృదిగమ్యః నిష్కలం ధ్యాయమానః

ప్రణతమవతు  మం సః మానసో రాజహంసః ॥
దురితదలనదక్షం దక్షజాదత్తదోషమ్

కలితకలికలఙ్కం కమ్రకల్హారకాంతమ్   ।
పరహితకరణాయ ప్రాణవిచ్ఛేదసూత్కమ్

నతనయననియుక్తం నీలకంఠం నమామః ॥
–స్వామీ వివేకానన్ద

